
Efni: Gestreiðarstaðarháls, Múlaþing - skipulagslýsing 
deiliskipulags 
 
Minjastofnun Íslands hefur móttekið tölvubréf ritara umhverfis- og 

framkvæmdarsviðs Múlaþings frá 13. janúar 2023 þar sem óskað var eftir 

umsögn stofnunarinnar um skipulagslýsingu nýs deiliskipulags við 

Gestreiðarstaðaháls.  

 

Neyðarlínan ohf. áformar að reisa smávirkjun við Gestreiðarstaðarháls á 

Jökulsheiði (öðru nafni Axlarkollur) sem stendur við afleggjara að þjóðvegi 

1 niður að Vopnafirði en er innan Múlaþings. Rafstöð mun nýta vatn í 

Langadalsá sem rennur við hálsinn norðanverðan. Þar er vatn og fall til að 

framleiða 50-60kW. Aðeins lítill hluti vatnsrennslis verður nýttur við 

orkuframleiðsluna. Staðsetningin er landi Möðrudals sem er í eigu 

ríkissjóðs. Á Gestreiðarstaðarhálsi er fjarskiptastöð sem er aflfædd með 

hráolíu og gengur allan sólarhringinn allt árið. Fjarskiptastöðin verður 

tengd rafstöðinni sem Neyðarlínan áformar að reisa með lágspennu 

rafstreng sem væri um 1,2km að lengd. Samhliða honum yrði lagður 

ljósleiðarastrengur. Útbúið verður lítið inntakslón í mynni gils sem áin 

rennur í og þaðan lögð niðurgrafin 400mm pípa um 700m leið að 

stöðvarhúsi sem væri rétt neðan við þjóðveginn.  

 

Í umhverfisskýrslu skipulagslýsingarnar eru farið yfir þá umhverfisþætti 

sem framkvæmdinn kann að hafa áhrif á. Þar er fjallað um ásýnd, yfirborð 

og gróðurþekju og vatnafar. Ekki er þar fjallað um menningarminjar. 

 

Í 16. gr. laga um menningarminjar nr. 80/2012 stendur að áður en 

deiliskipulag er afgreitt skuli skráning fornleifa, húsa og mannvirkja hafa 

farið fram á vettvangi. Skráning menningarminja liggur ekki fyrir innan 

þessa svæðis sem hér er verið að fjalla um.  

 

Fornleifaskráningu þarf að vinna innan deiliskipulagssvæðisins vegna 

samkvæmt skráningarstöðlum Minjastofnunar Íslands. Til að geta metið 

þörf á skráningu húsa og mannvirkja innan deiliskipulagssvæðisins, þarf 

að taka saman yfirlit um hús og mannvirki innan þess þar sem 

eftirfarandi upplýsingar koma fram: götuheiti og númer og/eða heiti húss 

ef það á við, byggingarár skv. Fasteignaskrá og hönnuður sé hann 

þekktur. Á grundvelli þessa yfirlits getur Minjastofnun metið hvort þörf sé 

á frekari skráningu húsa og mannvirkja á svæðinu.  



 

Taka þarf tillit til minja ef þær finnast innan svæðisins við útfærslu 

skipulagsins auk þess sem fjalla þarf um þær og áhrif skipulagsins á þær 

í greinargerð/umhverfisskýrslu. Útlínur sýnilegra fornleifa skulu færðar 

inn á skipulagsuppdrátt svo fram komi með skýrum hætti umfang og 

afstaða minjanna, sem og punktar þar sem ekki sést til minja á yfirborði.  

 

Deiliskipulagstillagan þarf svo að koma til umsagnar hjá Minjastofnun 

þegar skráning liggur fyrir. Í kjölfarið getur Minjastofnun tekið afstöðu 

til þess hvort menningarminjar séu í hættu vegna fyrirhugaðra 

framkvæmda. Rétt er að vekja athygli á því að skráningu fornleifa, húsa 

og mannvirkja telst ekki lokið á tilteknu svæði fyrr en skráin hefur hlotið 

staðfestingu Minjastofnunar Íslands skv. 15. gr. laga um 

menningarminjar auk þess sem sá sem ber ábyrgð á skipulagsgerðinni í 

samræmi við skipulagslög skal standa straum af kostnaði við 

skráninguna skv. 16. gr. laga um menningarminjar nr. 80/2012.  

 

Nánari upplýsingar veitir undirrituð.  

 

Virðingarfyllst, 
 

 
Þuríður Elísa Harðardóttir 
Minjavörður Austurlands 
 
Afrit sent í tölvupósti: 
Skipulagsstofnun (skipulag@skipulag.is)  
Skipulagsfulltrúi Múlaþings (skipulagsfulltrui@mulathing.is)  

